КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
2019 во вылӧ да 2020 да 2021 воясся планӧвӧй период вылӧ 
Коми Республикаса сьӧмкуд да вот политикаын 
медшӧр нырвизьяс йылысь 
Коми Республикаса Веськӧдлан котыр шуис:
1. Ошкыны 2019 во вылӧ да 2020 да 2021 воясся планӧвӧй кадколаст вылӧ Коми Республикаса сьӧмкуд да вот политикаын медшӧр нырвизьяссӧ (водзӧ – Медшӧр нырвизьяс) содтӧд серти.
2. 2019 во вылӧ да 2020 да 2021 воясся планӧвӧй период вылӧ Коми Республикаса республиканскӧй сьӧмкуд бала лӧсьӧдігӧн Коми Республикаса сьӧм овмӧс министерстволы, Коми Республикаса мукӧд олӧмӧ пӧртысь власьт органлы, Коми Республикаса Юралысьӧн артмӧдӧм Коми Республикаса канму органъяслы, кодъяс кывкутӧны лӧсялана отрасльясын (веськӧдлан юкӧнъясын) удж координируйтӧмысь да сійӧс ладмӧдӧмысь, кутчысьны Медшӧр нырвизьясӧ.
3. Вӧзйыны Коми Республикаын меставывса асвеськӧдлан органъяслы локтан финансӧвӧй во да планӧвӧй период вылӧ меставывса сьӧмкуд балаяс лӧсьӧдігӧн кутчысьны Медшӧр нырвизьясӧ.
4. Лыддьыны вынтӧмӧн “2018 во вылӧ да 2019 да 2020 воясся планӧвӧй период вылӧ Коми Республикаса сьӧмкуд да вот политикаын медшӧр нырвизьяс йылысь” Коми Республикаса Веськӧдлан котырлысь 2017 во кӧч тӧлысь 28 лунся 513 №-а шуӧм.
5. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республикаса олӧмӧ пӧртысь власьт органъяслысь уджсӧ сьӧмкуд, сьӧм овмӧс, кредитнӧй политика да вот юалӧмъяс серти.
6. Тайӧ шуӧмыс вынсялӧ сійӧс примитан лунсянь, 4 пункт кындзи, кутшӧм вынсялӧ 2019 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                 Л. Максимова
Сыктывкар
2018 вося йирым тӧлысь 1 лун
425 №
ОШКӦМА
Коми Республикаса Веськӧдлан котырлӧн
2018 во йирым тӧлысь 1 лунся 425 №-а шуӧмӧн
(содтӧд)
2019 во вылӧ да 2020 да 2021 воясся планӧвӧй период вылӧ 
Коми Республикаса сьӧмкуд да вот политикаын
МЕДШӦР НЫРВИЗЬЯС
2019 во вылӧ да 2020 да 2021 воясся планӧвӧй период вылӧ Коми Республикаса сьӧмкуд да вот политикаын медшӧр нырвизьяссӧ (водзӧ – Сьӧмкуд да вот политикаын медшӧр нырвизьяс) дасьтӧма Россия Федерацияса сьӧмкуд кодекслӧн 172 статья да 1842 статья, “Коми Республикаын сьӧмкуд система да сьӧмкуд процесс йылысь” Коми Республикаса Оланпаслӧн 71 статья серти, 2018 воӧдз да 2018 волӧн медводдза во джынйын кадколастын сьӧмкуд да вот политика збыльмӧдан кывкӧртӧдъяс тӧд вылӧ босьтӧмӧн.
Сьӧмкуд да вот политикаын медшӧр нырвизьяс дасьтігӧн тӧд вылӧ босьтӧма Россия Федерацияса Президентлӧн Россия Федерацияса Федеральнӧй Собраниелы 2018 во рака тӧлысь 1 лунся Шыӧдчӧмлысь, “2024 воӧдз период вылӧ Россия Федерацияӧс сӧвмӧдан национальнӧй шӧр могъяс да стратегия боксянь могъяс йылысь” Россия Федерацияса Президентлӧн 2018 во ода-кора тӧлысь 7 лунся 204 №-а Индӧдлысь (водзӧ – 204 №-а Индӧд), 2017-2019 воясся период вылӧ Коми Республикаса канму сьӧм овмӧс бурмӧдан (рӧскод оптимизируйтан) уджтаслысь положениеяссӧ, мый вынсьӧдӧма Коми Республикаса Веськӧдлан котырлӧн 2017 во рака тӧлысь 29 лунся 151-р №-а тшӧктӧмӧн (содтӧд).
Сьӧмкуд да вот политикаын медшӧр нырвизьяслӧн шӧр могӧн лоӧ условиеяс урчитӧм, кутшӧмъясӧс примитӧны 2019 во вылӧ да 2020 да 2021 воясся планӧвӧй период вылӧ Коми Республикаса республиканскӧй сьӧмкуд бала, сійӧс лӧсьӧдан ногъяс лӧсьӧдӧм могысь, Коми Республикаса республиканскӧй сьӧмкудлысь да Коми Республикаса сьӧмкуд системаын мукӧд сьӧмкудлысь медшӧр характеристикаяс да прогнозируйтан параметръяс урчитӧм.
Тайӧ документсӧ дасьтӧма Россия Федерацияса тшупӧдын канму политикалӧн условиеясын, мый петкӧдчӧ вот чӧжӧс юкӧн дінму тшупӧдысь федеральнӧй сьӧмкудйӧ водзвыв урчитӧмӧн выльысь юклӧмӧн сьӧмкуд чӧжӧс ӧтувтӧмын, а сідзжӧ условиеясын, кор петкӧдчӧ Коми Республикаса республиканскӧй сьӧмкуд рӧскодлӧн уна вося содӧмыс, сы лыдын уна сикас юкӧнын канму политика збыльмӧдӧм серти федеральнӧй тшупӧда власьтлысь помшуӧмъяс олӧмӧ пӧртны коланлун вӧсна (Россия Федерацияса Президентлӧн 2012 во ода-кора тӧлысь 7 лунся 596-606 №-а индӧдъяс (водзӧ – Россия Федерацияса Президентлӧн майскӧй индӧдъяс). 2010 – 2017 воясся периодӧ Коми Республика мутасысь Россия Федерацияса ӧтувтӧм сьӧмкудйӧ воӧм вот чӧжӧсыс содіс 80,4 миллиардсянь 178,7 миллиардӧдз. Та кадӧ 2010 восянь нин тыдовтчӧ федеральнӧй тшупӧдын чукӧрмӧм вот пай содӧм серти зумыд туйвизь. 2010 воын Коми Республика мутасысь федеральнӧй сьӧмкудйӧ кӧ вӧлі вуджӧдӧма 42,2 млрд. шайт да федеральнӧй сьӧмкудйӧ вуджӧдӧм вотлӧн пайыс вӧлі чукӧртӧм вот ӧтувъя мындаысь 52,6%, то 2017 воӧ Коми Республика мутасысь федеральнӧй сьӧмкудйӧ воис нин 102,8 млрд. шайт, либӧ  чукӧртӧм вот ӧтувъя мындаысь 57,5%. Татшӧм ногӧн, индӧм периодысь Коми Республика мутасысь федеральнӧй сьӧмкудйӧ воӧм вотыс содіс 60,5 млрд. шайт вылӧ, либӧ 2,4 пӧв, а Коми Республикаса ӧтувтӧм сьӧмкудйӧ – сӧмын 37,7 млрд. шайт вылӧ, либӧ 2 пӧв. Тыдалӧ федеральнӧй сьӧмкудйӧ ӧтувтӧм вот воӧмъясыс содӧм дорӧ сетчӧм, кор Коми Республикаса республиканскӧй сьӧмкудйӧ чӧжӧслӧн воӧмыс содӧ ёна этшаджык.
2010 восянь Россия Федерацияса сьӧмкуд да вот оланпастэчасын шӧр вежсьӧмъясӧн, кутшӧмъяс вайӧдӧны вот чӧжӧслӧн ыджда да пай чинӧм дорӧ, кутшӧмъясӧс сетӧны Коми Республикаса ӧтувтӧм сьӧмкудйӧ, лоӧны:
Россия Федерацияса субъектъяслӧн сьӧмкудъясӧ углеводород сырьё сяма мупытшса озырлун перйӧм вылӧ 5% вот мынтӧмсӧ дугӧдӧм. Россия Федерацияса сьӧмкуд кодекс серти 2010 вося тӧвшӧр тӧлысь 1 лунсянь индӧм вотыс тырвыйӧ мынтыссьӧ федеральнӧй сьӧмкудйӧ. Коми Республикаса республиканскӧй сьӧмкудлӧн чӧжӧс юкӧнса тэчасын углеводород сырьё сяма мупытшса озырлун перйӧмысь вот босьтіс шӧр позицияясысь ӧтиӧс: 2008 воӧ сылӧн пайыс Коми Республикаса республиканскӧй сьӧмкудлӧн вотысь да вотысь ӧтдор чӧжӧслӧн ӧтувъя мындаын вӧлі 7,6%, 2009 воӧ – 4,6%. Коми Республикаса ӧтувтӧм сьӧмкудлӧн быдвося босьттӧм лоны вермана чӧжӧсыс содіс 1,5 млрд. шайтсянь 2010 воӧ 4,3 млрд. шайтӧдз 2017 воӧ;
Россия Федерацияса вот кодексӧ вежсьӧмъяс пыртӧм, кутшӧмъяс урчитӧны 2017 вося тӧвшӧр тӧлысь 1 лунсянь организацияяслӧн чуктӧс вылӧ вот ставкалысь чинӧм, кутшӧмӧс колӧ вуджӧдны Россия Федерацияса субъектъяслӧн сьӧмкудъясӧ, 18% -сянь 17%-ӧдз;
Россия Федерацияса субъектъяслӧн сьӧмкудъясӧ мусирысь вӧчӧмторъяс вылӧ акцизъяс вуджӧдан нормативъяс чинтӧм 100%-сянь 88%‑ӧдз 2016 воӧ, 61,7% - 2017 воӧ, 57,1% - 2018 воӧ (нормативсӧ недыр кад кежлӧ кыпӧдӧмӧн 2018 вося сора тӧлысь 1 лунсянь 2019 вося тӧвшӧр тӧлысь 31 лунӧдз период вылӧ мусирысь вӧчӧмторъяс вылӧ акциз ставкаяс чинӧмкӧд йитӧдын), 58,1% - 2019 воӧ, 58,2% - 2020 воӧ;
Россия Федерацияса вот кодексӧ вежсьӧмъяс пыртӧм, кутшӧмъяс серти 2017 вося тӧвшӧр тӧлысь 1 лунсянь организацияяслӧн эмбур вылӧ вот серти вот ставкаяссӧ чинтісны ӧтувъя вӧдитчан кӧрт туйяс да сооружениеяс серти, кутшӧмъяс лоӧны налӧн торйӧдтӧм технологическӧй юкӧнӧн, да оз вермыны вевтыртны 2017 воӧ 1%, 2018 воӧ – 1,3%, 2019 воӧ – 1,3%, 2020 воӧ – 1,6%;
Вежсьӧмъяслӧн бӧртасъяс серти, кутшӧмъясӧс пыртӧма Россия Федерацияса вот кодексӧ “Россия Федерацияса вот кодекслӧн медводдза да мӧд юкӧнъясӧ вежсьӧмъяс пыртӧм йылысь” 2018 во моз тӧлысь 3 лунся 302‑ФЗ №-а Федеральнӧй оланпаслӧн, 2019 восянь организацияяслӧн эмбур вылӧ вотсӧ вот перйӧм вылӧ объектъясысь киритӧма вӧрзьӧдны позяна эмбур. Вӧрзьӧдны позяна эмбур вылӧ вот дугӧдӧм бӧрын Коми Республикаса республиканскӧй сьӧмкудлӧн воштӧм чӧжӧс 2019 восянь заводитӧмӧн лоӧ 4,4 млрд. гӧгӧр шайт быд во. Вӧрзьӧдны позяна эмбур вылӧ федеральнӧй вот кокньӧд Коми Республикаса Веськӧдлан котырӧн водзджык планируйтӧмӧн дугӧдӧмсӧ тӧд вылӧ босьтӧмӧн, кутшӧмӧс сетӧма Россия Федерацияса вот кодекслӧн 381 статьяса 25 пункт серти, “кык ключ” правилӧӧн вӧдитчӧмӧн (2017 волӧн кывкӧртӧдъяс серти кокньӧдлӧн мында лои 2,2 млрд. шайт) Коми Республикаса республиканскӧй сьӧмкудлӧн федеральнӧй оланпастэчас вежӧмысь ӧтувъя воштӧмыс лоӧ 6,6 млрд. гӧгӧр шайт быд во.
Федеральнӧй вот оланпастэчаслӧн вежласянлуныс сідзжӧ омӧля тӧдчӧ Коми Республикалӧн сьӧмкуд системаса сьӧмкудъяс планируйтӧм да налысь зумыдлунсӧ могмӧдӧм вылӧ.
Коми Республика кыдзи экономика серти озырлун перйысь традиционнӧй нырвизя дінму лоӧ сӧвмӧдӧм экономика базаа Россия Федерацияса субъектӧн. Сьӧмкудкостса йитӧдъяс юкӧнын федеральнӧй политикаын шӧр могъяслӧн да могъяслӧн аслыспӧлӧслун понда, мый медсясӧ веськӧдӧма Россия Федерацияса экономика боксянь слаб субъектъяслы отсӧг сетӧм вылӧ, 2015 восянь заводитӧ чинны дотацияясӧн водзӧстӧг воӧм сьӧм йӧрышыс, кутшӧмӧс федеральнӧй сьӧмкудйысь босьтӧ Коми Республика.
Ёнджыкасӧ тайӧ помка вӧсна артмис Коми Республикаса республиканскӧй сьӧмкудйын уджйӧзлӧн шӧр тшупӧда зумыдлуныс.
Сьӧмкудйын судзсянлунсӧ бура могмӧдӧм понда Коми Республика шӧркодь кадколастын оз вермы босьтны федеральнӧй сьӧмкудйысь ыджда дотацияяссӧ. Бӧръя кадӧ артмӧм туйвизьыс, кор федеральнӧй сьӧмкудйысь тӧдчана субсидияяс сетігӧн донъялӧны сьӧмкудлысь судзсянлунсӧ, дзескӧдӧ Коми Республикалысь татшӧм сикас финансӧвӧй отсӧг босьтны позянлунсӧ.
Та дырйи федеральнӧй олӧмӧ пӧртысь власьт органъясын Коми Республикалысь интересъяс дорйӧм серти Коми Республикаса олӧмӧ пӧртысь власьт органъяслӧн да Коми Республикаса Веськӧдлан котырлӧн удж отсӧгӧн артмис ёна кыпӧдны Коми Республикалысь рӧскод кӧсйысьӧмъяссӧ федеральнӧя сьӧмӧн ӧтув могмӧдан тшупӧдсӧ. 2017 воӧдз кӧ сійӧ вӧлі 35% гӧгӧр, то 2017 да 2018 воясӧ федеральнӧя сьӧмӧн ӧтув могмӧдан медыджыд тшупӧдыс содіс70%.
Татшӧм ногӧн, Сьӧмкуд да вот политикаын медшӧр нырвизьяс урчитігӧн ёнджыкасӧ колӧ тӧд вылӧ босьтны ас позянлунъяс да пытшкӧсса резервъяс.
I. 2017 воысь да 2018 вося медводдза во джынйысь Коми Республикаса сьӧмкуд да вот политикаын медшӧр кывкӧртӧдъяс
2017 воын да 2018 вося медводдза во джынйын медшӧр кывкӧртӧдӧн лои сійӧ, мый Коми Республикаын социальнӧй да экономика боксянь колис тырмымӧн зумыд серпас, ортсыса омӧль факторъяслӧн тӧдчӧмкӧд йитӧдын ӧткымын макроэкономическӧй петкӧдлас лёкмӧм вылӧ видзӧдтӧг.
2017 воын вотысь чӧжӧс ыдждаыс, мыйта воис Коми Республикаса ӧтувтӧм сьӧмкудйӧ, лоис 72,7 млрд. шайт, мый 2016 во серти 11,6 млрд. шайт вылӧ, либӧ 19% вылӧ, унджык. 
Та кадӧ  Коми Республикаса республиканскӧй сьӧмкудйын вотысь да вотысь ӧтдор чӧжӧс ӧтувъя ыдждаын вотысь воӧм сьӧмлӧн удельнӧй сьӧктаыс лоӧ 95,9%.
Кыдзи и пыр 2017 воын вотысь чӧжӧс лӧсьӧдан медшӧр ӧшмӧсъясӧн, лоӧны: организацияяслӧн чуктӧс вылӧ вот (31,6%), торъя йӧзлӧн чӧжӧсъяс вылӧ вот (31,5), эмбур вылӧ вот (25,3%), акцизъяс (4,4%).
Вотысь чӧжӧсыс содіс, сы вӧсна мый кыптіс организацияяслӧн чуктӧс вылӧ вотыс 6,5 млрд. шайт вылӧ, либӧ 1,4 пӧв, колян вося татшӧм жӧ период серти. Сьӧм воӧмлӧн вежсьӧм вылӧ тӧдчис гырысь организацияяссянь – мусир да биару промышленносьтса вот мынтысь ӧтувтӧм группаясын участвуйтысьяссянь сьӧм воӧмыслӧн содӧм. Таысь кындзи, 2016 во серти организацияяслӧн эмбур вылӧ вот серти воис 4,7 млрд. шайт вылӧ (1,3 пӧв) унджык. Содан помкаыс сыын, мый федеральнӧй вот кокньӧдъяс сьӧрсьӧн-бӧрсьӧн дугӧдӧмкӧд йитӧдын содіс организацияяслӧн эмбур вылӧ вот ставкаыс 2016 воӧ 1,3 %-сянь 2017 воӧ 1,6 %-ӧдз магистральнӧй трубопроводъяс да электропередача линияяс, а сідзжӧ сооружениеяс серти, кутшӧмъяс лоӧны индӧм объектъяслӧн торйӧдтӧм технологическӧй юкӧнӧн, а сідзжӧ подув фондъясса выль объектъяс уджӧ пыртӧмкӧд йитӧдын паськаліс воталан база. Транспорт вот воӧмыс содіс 0,3 млрд. шайт вылӧ, либӧ 1,3 пӧв, сы вӧсна мый содӧны 2016 вося тӧвшӧр тӧлысь 1 лунсянь транспорт вот серти вот ставкаяс.
Сы могысь, медым бурджыка веськӧдлыны акционер котыръяслӧн Коми Республикаса канму эмбурӧ пырысь акцияясӧн 2017 воӧ дивидентъяс мынтӧм вылӧ веськӧдӧм чуктӧс юкӧн, кутшӧмӧс индӧма котыръясын участвуйтысьяс костын юкӧм вылӧ, кутшӧм лоӧ овмӧс нуӧдысь котырлӧн сӧдз чуктӧс 50 прӧчентысь оз этшаджык сэтысь рӧскод киритӧмсӧ тӧд вылӧ босьтӧмӧн, кутшӧмъясӧс урчитӧма Коми Республикаса Веськӧдлан котырлӧн 2016 во косму тӧлысь 12 лунся 149-р №-а тшӧктӧмӧн. Дивидентъяслӧн ӧтувъя мында, кутшӧмъясӧс босьтӧма 2017 воӧ овмӧс нуӧдысь котыръяссянь, лои 21,6 млн. шайт.
2017 воӧ асэмбуралісны 1,1 млн. мында шайт вылӧ вӧрзьӧдны позьтӧм эмбурлӧн 48 объект 54 объектысь, кутшӧмӧс пыртӧма 2017 во вылӧ асэмбуралан планӧ. 2018 волӧн медводдза во джынйын 0,7 млн. мында шайт вылӧ асэмбуралӧма вӧрзьӧдны позьтӧм эмбурлӧн 4 объект 31-ысь, кутшӧмӧс пыртӧма 2018 воӧ асэмбуралан планӧ. Сідзжӧ 2017 воӧ 1,3 млн. шайт вылӧ ӧтувъя мындаын асэмбуралісны вӧрзьӧдны позяна эмбурлысь 135 объект.
2017 воӧ помалӧма лыдӧ босьттӧм объектъяслысь сплошнӧй инвентаризация нуӧдӧм серти медводдза тшупӧд. Мероприятиеясӧн шымыртӧма Коми Республикаын муниципальнӧй юкӧнъясын мутасъяслысь 100 %. Коми Республикаын муниципальнӧй юкӧнъяслӧн меставывса администрацияяслӧн мыччӧдъяс серти сплошнӧй инвентаризация нуӧдӧм серти мероприятиеяс бӧрын 2018 вося тӧвшӧр тӧлысь 1 лун вылӧ эрдӧдӧма 48 333 лыдӧ босьттӧм вӧрзьӧдны позьтӧм эмбур объект, Коми Республикаын муниципальнӧй юкӧнъяслӧн мутасъясын меститчӧм вӧрзьӧдны позьтӧм эмбур объектъяслӧн ӧтувъя лыдысь тайӧ 16,3%. Федеральнӧй вот службалӧн Коми Республикаын Веськӧдланінлӧн мыччӧдъяс серти эрдӧдӧм лыдӧ босьттӧм вӧрзьӧдны позьтӧм эмбур объектъяслӧн ӧтувъя лыдысь канмусянь инӧдъяссӧ пасйӧма 14 334 вӧрзьӧдны позьтӧм эмбур объект вылӧ (эрдӧдӧм лыдӧ босьттӧм вӧрзьӧдны позьтӧм эмбур объектъяслӧн ӧтувъя лыдысь 29,7%). Быдвося вотысь воӧм сьӧмлӧн лоны вермана мындаыс лоӧ 12,8 млн. шайт.
2017 волӧн кывкӧртӧдъяс серти Коми Республика мутасын урчитӧм ноль прӧчент мында вот ставкаӧн, кутшӧмӧн вермӧны вӧдитчыны медводдзаысь пасйӧм вот мынтысьяс – асшӧр уджалысьяс, кодъяс вӧдитчӧны вот перъян кокньӧдӧм системаӧн либӧ вот перъян патентнӧй системаӧн да збыльмӧдӧны предпринимательскӧй удж сикасъяссӧ, кутшӧмъясӧс урчитӧма “Коми Республика мутасын вот перъян кокньӧдӧм системаӧн да вот перъян патентнӧй системаӧн вӧдитчигӧн асшӧр уджалысьяслы ноль прӧчент мында вот ставка урчитӧм йылысь” Коми Республикаса Оланпасӧн, вӧдитчис вот 172 мынтысь.
Ичӧт предпринимательство субъектъяс вот перъянногъяс бурмӧдӧм серти “Коми Республика мутасын вот да вот кокньӧдъяс йылысь Коми Республикаса ӧткымын оланпастэчас актӧ вежсьӧмъяс пыртӧм йылысь” 2018 во косму тӧлысь 20 лунся 29-РЗ №-а Коми Республикаса Оланпасӧн (водзӧ – 29-РЗ №-а Коми Республикаса Оланпас) урчитӧма 2018 во заводитчӧм вылӧ ичӧт да шӧр предпринимательство субъектъяслӧн ӧтувъя реестрӧ пыртӧм организацияяссӧ 2018 воӧ вӧрзьӧдны позяна эмбур вылӧ вот мынтӧмысь мездӧм. Таысь кындзи, организацияяслӧн эмбур вылӧ вот ставкасӧ вӧрзьӧдны позьтӧм эмбур объектъяс серти, кутшӧмъяс серти вот базаыс урчитсьӧ кыдзи кадастрӧвӧй дон, чинтӧма 2018 да 2019 вояс вылӧ 2,2%-сянь 1,5%-ӧдз.
2017 воӧ шӧр капиталӧ инвестицияяслӧн ыдждаыс лоис 129,3 млрд. шайт, мый 2016 во серти 37% вылӧ этшаджык (ӧткодялан донъясын). Организациялӧн шӧр капиталӧ (ичӧт предпринимательство субъектъястӧг да неформальнӧй уджлӧн параметръястӧг) инвестицияяссӧ ёнджыка сьӧмӧн могмӧдан ӧшмӧсӧн вӧлі ас сьӧм – 73% (2016 воӧ петкӧдласыс вӧлі 42%) инвестицияяслӧн ӧтувъя мындаысь. Воддза во серти кыскӧм сьӧмыслӧн пайыс чиніс 30 прӧчента пункт вылӧ. Инвестицияяслӧн ӧтувъя ыдждаын сьӧмкуд сьӧмлӧн пайыс 2017 воӧ лои 3% (2016 воӧ – 4%). Шӧр капиталӧ инвестиция ыдждалӧн подув чинӧмыс йитчӧма Коми Республика мутасын магистральнӧй биару проводъяс система стрӧитӧм серти урчитӧм уджъяс помасьӧмкӧд йитӧдын трубопроводнӧй транспортлӧн уджын инвестиционнӧй активносьт чинӧмкӧд. 2017 воӧ Коми Республикаса гырысь да шӧр организацияяслӧн шӧр капиталӧ инвестируйтӧма 124,3 млрд. шайт, либӧ 62,6% 2016 волӧн тшупӧд серти (ӧткодялан донъясын).
Коми Республика мутасын инвестиционнӧй удж активизируйтӧм да лӧсьыд бизнес-среда сӧвмӧдӧм, инвестиция проектъяс збыльмӧдӧмын мытшӧдъяс бырӧдӧм могысь пыртӧны бизнес нуӧданногӧ кокньӧдан да шӧр нырвизьяс серти инвестиция сибыдлун кыпӧдан торъя мога модельяс, кутшӧмӧс урчитӧма Россия Федерация тшупӧдын, сы лыдын збыльмӧдӧны мероприятиеяс, кутшӧмъясӧс веськӧдӧма инвестиция удж юкӧнын Коми Республикаса оланпастэчаслысь ногтуй, “ӧти ӧшинь” принцип серти инвесторъяскӧд удж серти специализируйтӧм организациялӧн уджлысь окталунсӧ кыпӧдӧм вылӧ, “Ӧтуввез” юӧртан да телекоммуникация везйын Коми Республикаса инвестиция порталлысь сервис да функциональнӧй позянлунъяс бурмӧдӧм, инвесторъяс да Коми Республикаса юрнуӧдысьяс костын воча йитӧдлысь окталунсӧ кыпӧдӧм вылӧ.
Инвестицияяс кыскӧм могысь Коми Республика мутасын промышленнӧй производство ӧніяӧдӧм да выльӧс лӧсьӧдӧм серти инвестиция проектъяс збыльмӧдӧм вылӧ дасьтӧма канму-инӧда юкӧн да инвестиция удж нуӧдысь субъектъяс костын ӧтув уджалан выль механизм – торъя инвестиция контракт кырымалӧм (водзӧ – ТИК). Коми Республика нимсянь ТИК кырымалан пӧрадоксӧ вынсьӧдӧма Коми Республикаса Веськӧдлан котырлӧн 2017 во вӧльгым тӧлысь 30 лунся 627 №-а шуӧмӧн. ТИК серти инвесторлы гарантируйтӧны контрактлысь вот да ладмӧдан условиеяслысь зумыдлун (инвесторлӧн чӧжӧс вылӧ ӧтувъя вот сьӧкталунлысь ыдждалунсӧ абу кыпӧдӧм, бизнес нуӧдан вына условиеяс стабилизируйтӧм). 2017 воӧ нуӧдісны Коми Республикаса вот оланпастэчаслысь инвентаризация, кутшӧмлӧн бӧртасъяс серти примитісны 29-РЗ №-а Коми Республикаса Оланпас, кутшӧм серти киритӧм категорияяс пыдди пыртісны вот кокньӧдъяс босьтысьяслысь выль категорияяс, на лыдын ТИК-ын участвуйтысьяс, Коми Республикалӧн социальнӧй да экономика боксянь водзынджык сӧвмысь мутасъясса резидентъяс.
Та дырйи водзӧ содӧ Коми Республикаса республиканскӧй сьӧмкудлӧн рӧскод юкӧныс. Тадзи, 2012-2016 воясся периодӧ рӧскодлӧн ӧтувъя ыджда содӧмыс лои 11,4 млрд. шайт, мый ёнджыкасӧ урчитӧма 2012 воӧ федеральнӧй тшупӧдын примитӧм помшуӧмъяс збыльмӧдны коланлунӧн.
Коми Республикаса республиканскӧй сьӧмкуд сьӧм видзан медыджыд нырвизьясӧн лоӧны велӧдӧм, йӧзлысь дзоньвидзалун видзӧм да социальнӧй политика.
2017 воӧ сьӧмкуд юкӧнын торъя категория уджалысьяслы кыпӧдісны удждон. Тайӧ могъяс вылӧ веськӧдӧма 1,0 млрд. шайт мындаын Коми Республикаса ӧтувтӧм сьӧмкудйысь сьӧм.
Россия Федерацияса Президентлӧн тшӧктӧмъяс серти 2018 воӧ, тӧвшӧр тӧлыссянь заводитӧмӧн, сьӧмкуд юкӧнын торъя категория уджалысьяслӧн удждонлы колӧ лоны мындаын, мыйта урчитӧма Россия Федерацияса Президентлӧн индӧдъясӧн (кывкӧрталана значениеяс – 100% да 200%).
2018 воӧ Коми Республикаса Веськӧдлан котыр водзын пуктӧм шӧр могъясысь ӧтиӧн лоӧ федеральнӧй оланпастэчасӧ кутчысьӧм медічӧт удждон мындасӧ кыпӧдан да 2017 во ӧшым тӧлысь 7 лунся 38-П №-а Россия Федерацияса Оланподув Ёрдлысь Помшуӧм збыльмӧдан юкӧнын, кутшӧм серти районса коэффициентъяссӧ да Ылі Войвыв районъясын да накӧд ӧткодялӧм местаясын уджалӧмысь прӧчента содтӧдсӧ оз вермыны пыртны медічӧт удждон мындаӧ.
Сьӧмкуд юкӧнын уджалысьяс водзын кӧсйысьӧмъяссӧ збыльмӧдӧны тырвыйӧ.
Сы могысь, медым кыпӧдны Коми Республикаса республиканскӧй сьӧмкуд сьӧмӧн вӧдитчан бӧртаслунсӧ да окталунсӧ, 2017 воын да 2018 волӧн медводдза во джынйын водзӧ уджалӧны татшӧм нырвизьяс серти:
Коми Республикаса республиканскӧй сьӧмкудсӧ дасьтӧны да вынсьӧдӧны уджтаса да торъя мога принцип серти;
быд во донъялӧны Коми Республикаса канму уджтасъяслысь окталунсӧ, мый отсалӧ комплекснӧя донъявны уджтасъяссӧ найӧс лӧсьӧдан ногтуйсӧ да збыльмӧдан окталунсӧ тӧд вылӧ босьтӧмӧн;
Коми Республикаса канму уджтасъяс збыльмӧдӧм да окталунсӧ донъялӧм йылысь вося отчётъясыс видлавсьӧны Коми Республикаса олӧмӧ пӧртысь власьт органъяс бердын ӧтйӧза сӧветъяс вылын да сетсьӧны канму уджтасъяс кывкутӧмӧн олӧмӧ пӧртысьясӧн Коми Республикаса видзӧдан-арталан палатаӧ парламентскӧй контроль нуӧдӧм могысь;
Коми Республикаса канму уджтасъяс збыльмӧдӧм да окталунсӧ донъялӧм йылысь вося своднӧй докладыс сетсьӧ Коми Республикаса Юралысьӧн Коми Республикаса Каналан Сӧветӧ Коми Республикаса республиканскӧй сьӧмкуд олӧмӧ пӧртӧм йылысь вося отчёткӧд ӧттшӧтш.
2018 вося тӧвшӧр тӧлысь 1 лунсянь могмӧдӧны Коми Республикаса республиканскӧй сьӧмкудлӧн своднӧй сьӧмкуд роспись серти Коми Республикаса канму уджтасъяс сьӧмӧн могмӧдӧм йылысь мыччӧдъяслысь лӧсялӧмсӧ;
пыртӧма Коми Республикаса канму уджтасъяс сьӧмӧн могмӧдан ыджда да торъя мога индикаторъяс вежӧм костын йитӧдъяслӧн выль механизм;
2018 восянь пыртӧма Коми Республикаса канму уджтасъяслысь торъя мога индикаторъяслӧн системалысь да петкӧдласъяслысь быдвося донъялӧм.
Сы могысь, медым Коми Республикаын вуджны канму веськӧдлӧмын проектнӧй принципъяс вылӧ, водзӧ нуӧдӧны медтӧдчана проектъяс (проектъяслысь уджтасъяс) збыльмӧдӧм серти уджсӧ шӧр нырвизьяс серти, кутшӧмъясӧс бӧрйис Россия Федерацияса Президент бердын Стратегическӧй сӧвмӧдӧм да медтӧдчана проектъяс серти сӧвет.
Медтӧдчана проектъясыс (уджтас проектъясыс), 2016 восянь заводитӧмӧн, лоӧны Коми Республикаса канму уджтасъяслӧн тэчас элементъясӧн. Ӧнія кадӧ Коми Республикаса канму уджтас серти збыльмӧдӧны 40 дінму проект.
Та дырйи Коми Республика лоӧ Россия Федерацияса медводдза субъектъясысь ӧтиӧн, кӧні пыртісны канму уджтасъяс системаӧ проектнӧй веськӧдлӧм федеральнӧй тшупӧдын примитӧм “Россия Федерацияса Веськӧдлан котырын проектнӧй удж котыртӧм йылысь” Россия Федерацияса Веськӧдлан котырлӧн 2016 во йирым тӧлысь 15 лунся 1050 №-а шуӧм да “Коми Республикаса олӧмӧ портысь власьт системаын органъясын проектнӧй уджӧн веськӧдлан система йылысь положение вынсьӧдӧм йылысь” Коми Республикаса Веськӧдлан котырлысь 2017 во ода-кора тӧлысь 12 лунся 255 №-а шуӧм тӧд вылӧ босьтӧмӧн, медтӧдчана проектъяс Коми Республикаса республиканскӧй сьӧмкудйын торъя мога статьяяс петкӧдлӧмӧн.
Коми Республикаын социальнӧй да экономика боксянь вежласьтӧмлун видзӧм могысь 2017 воӧ да 2018 волӧн медводдза во джынйын Коми Республикаса Веськӧдлан котыр збыльмӧдіс татшӧм мераяс:
“Коми Республикаса гарантийнӧй фонд” акционер котырӧн ичӧт да шӧр предпринимательство субъектъяслы отсӧг сетан инфраструктура котыртӧмӧн сетӧма гарантияяс (поручительствояс) ичӧт да шӧр предпринимательство субъектъяслӧн кӧсйысьӧмъяс серти (2017 воӧ сетісны 39,7 млн. шайт мында вылӧ 19 гарантия (поручительство) ичӧт да шӧр предпринимательство субъектъяслӧн кӧсйысьӧмъяс серти, 2018 вося тӧвшӧр – ода-кора тӧлысьясысь – 4 поручительство 7,5 млн. шайт ӧтувъя мында вылӧ);
“Коми Республикаса микрокредитнӧй компания” акционер котырӧн да “Коми Республикаса гарантийнӧй фонд” акционер котырӧн ичӧт да шӧр предпринимательство субъектъяслы отсӧг сетан инфраструктура котыртӧмӧн сетӧма ичӧт да шӧр предпринимательство субъектъяслы микрозаёмъяс (2017 воӧ сетісны 48 микрозаём 28,9 млн. шайт мында вылӧ, тӧвшӧр – ода-кора тӧлысьясӧ сетісны 12,5 млн. шайт мында вылӧ 13 микрозаём);
кыскӧма содтӧд сьӧм федеральнӧй сьӧмкудйысь ичӧт да шӧр предпринимательство субъектъяслы канмусянь отсӧг сетӧм вылӧ, крестьяна (фермер) овмӧсъяс пыртӧмӧн (2017 воӧ – 24,0 млн. шайт, 2018 воӧ – 20,3 млн. шайт).
Ичӧт да шӧр предпринимательстволы отсӧг сетӧмсӧ “бергӧдан” механизмъяс сӧвмӧдӧм да отсӧглӧн веськыд формаясысь сьӧрсьӧн-бӧрсьӧн мунӧм лоӧ сьӧмкуд политикалӧн медтӧдчана нырвизьӧн кыдзи федеральнӧй, сідзи и Коми Республика тшупӧдын. Коми Республикаӧн индӧм акционер котыръяслысь уставнӧй фондъяс капитализируйтӧм вылӧ пуктӧм сьӧм отсӧгӧн артмис тӧдчымӧн чинтыны сьӧмкуд сьӧм воштан рискъяссӧ, да 2016 во серти 2017 воӧ федеральнӧя ӧтув сьӧмӧн могмӧдӧмсӧ кык пӧв чинтӧм вылӧ видзӧдтӧг ас кадӧ бырӧдны канмусянь отсӧг босьтысь предпринимательяслысь лыд тӧдчымӧн чинӧмсӧ.
Таысь кындзи, водзӧ сьӧмӧн ӧтув могмӧдӧны муниципальнӧй уджтасъяс (уджтасувъяс), кытчӧ пырӧны мероприятиеяс, кутшӧмъясӧс веськӧдӧма Коми Республикаын ичӧт да шӧр предпринимательство сӧвмӧдӧм вылӧ, та лыдын монопрофильнӧй муниципальнӧй юкӧнъяс (2017 воӧ сетісны отсӧг 49,4 млн. шайт мында вылӧ, та лыдын 5,4 млн. шайт - “Войтырлӧн сьӧмкуд” проект збыльмӧдӧм вылӧ; 2018 воӧ Коми Республикаса республиканскӧй сьӧмкудлӧн сьӧм мындаыс лоис 11,2 млн. шайт, та лыдын 4,0 млн. шайт - “Войтырлӧн сьӧмкуд” проект збыльмӧдӧм вылӧ).
2017 воӧ урчитӧма онкологияӧн висьысь йӧзлы, кодъяс олӧны Коми Республикаса сьӧкыда воӧдчан местаясын, социальнӧй отсӧг сетан выль мера Коми Республикаса медицина организацияясӧ, кӧні сетӧны торъя онкологическӧй отсӧг, онкология висьӧмъяс видлаланінӧдз да бурдӧданінӧдз ветлӧм вылӧ да бӧр туйысь рӧскод бергӧдӧмӧн.
2017 во помын абу канму организацияяслӧн удельнӧй сьӧктаыс, кодъяс сетӧны йӧзӧс социальнӧя могмӧдан юкӧнын социальнӧй услугаяс, став эмбур сикас организацияяслӧн ӧтувъя лыдысь лои 14,6% планӧвӧй петкӧдласлӧн 4,8% дырйи.
Торйӧн нин, 2017 воӧ гортын социальнӧя могмӧдӧмсӧ тырвыйӧ вуджӧдӧма абу канму секторӧ да сійӧс сетӧ асшӧрлуна абу коммерческӧй 11 организация.
Коми Республикаса республиканскӧй сьӧмкуд олӧмӧ пӧртан кывкӧртӧдъяс серти 2017 воӧ Коми Республикалысь социальнӧй тӧдчанлуна кӧсйысьӧмъяс быть збыльмӧдан условиеясын артмис чинтыны уджйӧзлысь ӧтувъя петкӧдлассӧ, мый 2016 во серти чиніс 7,8% вылӧ да лои 59,9% Коми Республикаса республиканскӧй сьӧмкуд чӧжӧс мындаысь водзӧстӧг воӧм сьӧм артавтӧг (38,5 млрд. шайт), рыночнӧй кӧсйысьӧмъяс серти уджйӧз нагрузкалӧн петкӧдласыс лои 47,4% Коми Республикаса республиканскӧй сьӧмкуд чӧжӧслӧн мындаысь водзӧстӧг воӧм сьӧм артавтӧг (2016 волӧн тшупӧдысь 14,7% вылӧ этшаджык), водзӧ индӧм петкӧдласъяс чинӧмыс лӧсялӧ Коми Республикаса уджйӧз политикаын медшӧр могъяслы да артмӧдчӧмъяслӧн условиеяслы, кутшӧмъясӧс кырымалӧма республикаӧн Россия Федерацияса сьӧм овмӧс министерствокӧд сы могысь, медым босьтны сьӧмкуд кредитъяс.
Коми Республикаса сьӧмкуд политикаын подув медтӧдчанаторйӧн лоӧ мероприятиеяс збыльмӧдӧм, кутшӧмъясӧс веськӧдӧма 2017 воӧ Коми Республикалы федеральнӧй сьӧмкудйысь сетӧм сьӧмкуд кредитъяс реструктуризируйтӧм йылысь артмӧдчӧмъяслысь условиеяс збыльмӧдӧм вылӧ.
Россия Федерацияса сьӧм овмӧс министерстволӧн Россия Федерациялӧн субъектъясса сьӧмкудъяслӧн уджйӧз серти петкӧдласъяс дорӧ ыджыд корӧмъяссӧ да Россия Федерацияса субъектъяслӧн сьӧмкуд боксянь асшӧрлун серти дзескӧдан мераяс пыртӧм серти сылысь паськалысь уджмогъяссӧ тӧд вылӧ босьтӧмӧн Коми Республикалысь канму уджйӧзсӧ шӧркодь тшупӧдӧдз бӧр вайӧдан могыс вӧлі индӧма кыдзи медшӧр.
Сыкӧд йитӧдын, мый Коми Республикаса канму уджйӧз артмӧмлӧн да содӧмлӧн помкаӧн лоӧ сьӧмкуд дефицит, мый вӧсна лоӧ канму заимствованиеяс збыльмӧдӧмын коланлунсӧ, медым могмӧдны сьӧмкудлысь баланс ёнмӧдӧм. уджйӧз нагрузка чинтан шӧр методӧн урчитісны сійӧс чинтан мероприятиеяс чӧжӧс содтӧм да сьӧмкуд рӧскод оптимизируйтӧм пыр.
Тайӧ могсӧ позьӧ решитны артмӧм условиеясын ӧнія туйвизьяс видзӧм дырйи сӧмын ӧтпырйӧ чӧжӧс содтӧмӧн да водзӧ вылӧ сьӧмкуд рӧскод оптимизируйтӧмӧн, сы лыдын сьӧмкуд вез видзӧм вылӧ рӧскод да канму веськӧдлӧм вылӧ рӧскод, социальнӧй юкӧнса отрасльясын услугаяслысь окталун да ногтуй кыпӧдӧм серти мероприятиеяслӧн план (“туй картаяс”) серти сьӧмкуд юкӧнын уджалысьяслысь лыдсӧ оптимизируйтӧмӧн, а сідзжӧ окталунтӧм предприятиеяслысь удж бурмӧдӧмӧн (либӧ бырӧдӧмӧн), кутшӧмъясӧс учредитысьӧн (киын кутысьӧн) лоӧ Коми Республика, кутшӧмъяслысь рӧскодсӧ нуӧ Коми Республикаса республиканскӧй сьӧмкуд.
Сідз, сы могысь, медым лӧсьӧдны Коми Республикаса сьӧмкуд политика, мый веськӧдӧма Коми Республикаса сьӧмкуд системалысь зумыдлун ёнмӧдӧм могысь Коми Республикаӧс социальнӧй да экономика боксянь сӧвмӧдӧм вылӧ да сылысь сьӧм овмӧс бурмӧдӧм вылӧ, 2017 воын Коми Республикаса Веськӧдлан котырлӧн 2017 во рака тӧлысь 29 лунся 151‑р №-а тшӧктӧмӧн дасьтӧма да вынсьӧдӧма 2017-2019 воясся период вылӧ Коми Республикаса канму сьӧм овмӧс бурмӧдан (рӧскод оптимизируйтан) уджтас (водзӧ – Уджтас).
Уджтас збыльмӧдӧм серти ӧтувтісны “Благоев” кар овмӧдчӧминса да Йӧртымдін сикт овмӧдчӧминса, “Руч” и “Аныб”, “Кулӧмдін” да “Носим”, “Туръя” да “Ветью” сикт овмӧдчӧминъясса муниципальнӧй юкӧнъяс, а сідзжӧ ӧтлаӧдӧмӧн бырӧдӧма да выль ног котыртӧма 21 муниципальнӧй учреждение да нӧшта 7 муниципальнӧй учреждение серти котыртӧма ӧтлаӧдӧмӧн выль ног котыртӧм.
Таысь кындзи, оптимизируйтісны Коми Республикалысь рӧскод кӧсйысьӧмъяссӧ, мыйяс абу йитчӧмаӧсь юалӧмъяс решитӧмкӧд, кутшӧмъясӧс Россия Федерацияса Оланподулӧн да федеральнӧй оланпасъясӧн пыртӧма Россия Федерацияса субъектъяслӧн канму власьт органъяслӧн уджмогъясӧ, кыдзи: ӧтйӧза пӧрадок видзӧм серти уджмогъяс збыльмӧдӧм вылӧ оборудование, техника да мукӧд эмбур ньӧбӧм, ӧтйӧза безопасносьт могмӧдӧм вылӧ; производство сӧвмӧдӧм вылӧ оборудование, техника да мукӧд эмбур ньӧбӧм, а сідзжӧ мыж вештан системаса учреждениеясын уджсикасӧ велӧдан организацияясын велӧдан уджсӧ котыртӧм; Коми Республикаса вӧр планӧ да “Вӧр овмӧс сӧвмӧдӧм” Коми Республикаса канму уджтас серти вӧр овмӧс нуӧдан уджаланартъясӧ вежсьӧмъяс пыртӧм.
Уджтасса положениеяс тӧд вылӧ босьтӧмӧн 2017-2018 воясӧ стӧчмӧдӧма Коми Республикаын муниципальнӧй районъяслысь (кар кытшъяслысь) сьӧмкуд судзсянлунсӧ ӧткодялӧм вылӧ дотацияяс юклан пӧрадоксӧ, кутшӧмлӧн вӧлі мог кыпӧдны казьтыштӧм ӧткодялӧмлысь окталунсӧ, меставывса сьӧмкудъяслӧн вот чӧжӧссӧ тырвыйӧлунсӧ, муниципалитетъяслы Коми Республикаын муниципальнӧй юкӧнъяслысь вот позянлунъяс серти рӧштшӧтлысь стӧчлунсӧ да восьсалунсӧ.
Коми Республикаса республиканскӧй сьӧмкуд рӧскодлысь содӧмсӧ кутан да найӧс оптимизируйтан политика нуӧдӧм сетіс позянлун во чӧжӧн чинтыны 0,7 млрд. шайт вылӧ Коми Республикаса республиканскӧй сьӧмкуд рӧскодлысь оланпастэчасӧн вынсьӧдӧм ыдждасӧ 2017 во вылӧ медводдза примитӧм Коми Республикаса республиканскӧй сьӧмкуд серти (рӧскод артышттӧг, кутшӧмӧс збыльмӧдісны Россия Федерацияса сьӧмкуд системалӧн мукӧд сьӧмкудъясысь водзӧстӧг воӧм торъя мога сьӧм тшӧт весьтӧ). 2017 воӧ вотысь да вотысь ӧтдор воӧм чӧжӧс ыджда тӧдчӧмӧн содӧмыс сетіс позянлун збыльмӧдны Коми Республикаса республиканскӧй сьӧмкуд 2010 восянь отчётнӧй воын медводдзаысь профицитӧн, кутшӧм лои 3,3 млрд. шайт, либӧ 2017 воысь вотысь да вотысь ӧтдор воӧм чӧжӧслӧн ӧтувъя ыдждаысь 5%.
Водзвыв донъялӧм серти, 2017-2019 воясысь Уджтас збыльмӧдӧмысь планируйтан сьӧмкуд окталунсӧ виччысьӧны 8,9 млрд. шайт тшупӧдын. Та дырйи 2017 воысь да 2018 волӧн медводдза во джынйысь Уджтас збыльмӧдӧмысь збыльвывса сьӧмкуд окталуныс лоис 4,1 млрд. шайт, либӧ 45,8% индӧм значениеысь.
Отчётнӧй воӧ Коми Республикаса Веськӧдлан котырӧн 2018 во вылӧ да 2019 да 2020 воясся планӧвӧй период вылӧ лӧсьӧдӧм Коми Республикаса республиканскӧй сьӧмкудсӧ вӧлі примитӧма Коми Республикаса Каналан Сӧветӧн 2018 во вылӧ 1,4 млрд. шайт мындаын дефицитӧн, либӧ вотысь да вотысь ӧтдор воӧм чӧжӧслӧн медводз урчитӧм ыдждаысь 2%, да 2019 да 2020 вояс вылӧ быд во 3 млрд. гӧгӧр шайт мында профицитӧн. Та дырйи федеральнӧй тшупӧдын медічӧт удждон кыпӧдӧм йылысь помшуӧмъяс, а сідзжӧ Россия Федерацияса Оланподув Ёрдлысь 2017 во ӧшым тӧлысь 7 лунся 38-П №-а Шуӧм примитӧм, кутшӧм урчитіс торъя климат условиеяса местаясын, сы лыдын Ылі Войвыв районъясын да накӧд ӧткодялӧм местаясын, уджалӧмкӧд йитӧдын медічӧт удждон арталӧмлысь аслыспӧлӧслунсӧ, мый вайӧдіс Коми Республикалӧн сьӧмкуд системаса сьӧмкудъясын рӧскод тӧдчӧмӧн содӧм дорӧ. Та вӧсна 2018 волӧн медводдза во джынйын Коми Республикаса республиканскӧй сьӧмкудйӧ 2018 во вылӧ да 2019 да 2020 воясся планӧвӧй период вылӧ пыртісны вежсьӧмъяс, кутшӧмъяс урчитӧны 2018 во вылӧ 4,5 млрд. шайтӧдз дефицит содӧмсӧ да 2019 да 2020 вояс вылӧ 1 млрд. шайт вылӧ вонас профицит чинӧмсӧ.
Медым збыльмӧдны мераяс, кутшӧмъясӧс веськӧдӧма Коми Республикаса республиканскӧй сьӧмкуд рӧскод оптимизируйтӧм вылӧ, 2018 вося тӧвшӧр тӧлысь 1 лунсянь Коми Республикаса республиканскӧй сьӧмкуд збыльмӧдӧмсӧ вуджӧдісны Федеральнӧй казначействолӧн Коми Республикаын веськӧдланінӧ тырвыйӧ кассӧвӧя могмӧдӧм вылӧ.
II. 2019 во вылӧ да 2020 да 2021 воясся планӧвӧй период вылӧ
Коми Республикаса сьӧмкуд да вот политикаын
медшӧр нырвизьяс
Локтан куим вося периодын сьӧмкуд да вот политика лоӧ веськӧдӧма Коми Республикаса сьӧмкуд система видзӧм, сылысь зумыдлун да баланс ёнмӧдӧм вылӧ, сы лыдын:
1) Коми Республикаса республиканскӧй сьӧмкудйын вотысь да вотысь ӧтдор воӧм чӧжӧс содӧмсӧ могмӧдӧм отсӧгӧн;
2) Коми Республикаса республиканскӧй сьӧмкуд рӧскодлысь содӧмсӧ кутӧм отсӧгӧн, кутшӧмӧс абу могмӧдӧма чӧжӧс содӧмӧн да (либӧ) рӧскод оптимизируйтӧмӧн;
3) Коми Республикаса ӧтйӧза сьӧмӧн веськӧдлан системасӧ бурмӧдӧм отсӧгӧн;
4) уджйӧз чинтӧм, дефицит нивелируйтӧм да Коми Республикаса республиканскӧй сьӧмкудлысь инанлун могмӧдӧм отсӧгӧн.
Медшӧр инструментӧн, мый отсалӧ решитны пуктӧм могсӧ, кольӧ Уджтас. Уджтаслӧн медшӧр могӧн лоӧ сьӧрсьӧн-бӧрсьӧн дефицит чинтӧм, Коми Республикаӧс социальнӧй да экономика боксянь сӧвмӧдӧмын медтӧдчанаторъяс да медшӧр могъяс тырвыйӧ збыльмӧдӧм дырйи дефициттӧм сьӧмкуд вылӧ петӧм, а сідзжӧ 2018-2019 воясся период вылӧ Россия Федерацияса субъектъяслысь сьӧмкуд судзсянлунсӧ ӧткодялӧм вылӧ дотация сьӧмсӧ кыскытӧг 2020 восянь Коми Республикаса рӧскод кӧсйысьӧмъяс ыдждасӧ тырвыйӧ тупкӧм.
Канму тшупӧдын нуӧдан политика серти, кутшӧмӧс веськӧдӧма Россия Федерациялӧн сьӧмкуд системаса сьӧмкуд чӧжӧслӧн медшӧр администраторъяслысь уджсӧ да кывкутӧмсӧ кыпӧдӧм вылӧ, 2019 во вылӧ да 2020 да 2021 воясся планӧвӧй период вылӧ Коми Республикаса республиканскӧй сьӧмкуд баласӧ лӧсьӧдӧма тӧдмӧгъяс подув вылын, кутшӧмъясӧс сетӧма Федеральнӧй вот службалӧн Коми Республикаын веськӧдланін – Коми Республикаса республиканскӧй сьӧмкуд вотысь чӧжӧслӧн медшӧр администраторӧн, а сідзжӧ Коми Республикаса республиканскӧй сьӧмкуд вотысь ӧтдор босьтӧм чӧжӧслӧн медшӧр администраторъясӧн. Медыджыд администраторъяс арталісны чӧжӧс воан прогнозъяссӧ Коми Республикаса республиканскӧй сьӧмкудйӧ чӧжӧс воӧмсӧ прогнозирутӧм серти наӧн вынсьӧдӧм методикаяс подув вылын.
Коми Республикаса вот политикаын шӧр нырвизьясысь ӧтиӧн лоӧ Коми Республика мутасын вот перйӧмсӧ оптимизируйтӧм. Тайӧ нырвизь серти Коми Республикаса вот оланпастэчасӧ пыртісны вежсьӧмъяс, кутшӧмъяс вынсялӧны 2019 восянь, мый серти кӧсйӧны:
а) дугӧдны вот кокньӧдъяс, кутшӧмъяс 3 во чӧж да унджык абу коланаӧсь;
б) Коми Республикаын инвестиция уджсӧ ышӧдӧм могысь урчитны выль вот кокньӧдъяс:
организацияяслы, кодъяс могмӧдісны организацияяслӧн эмбур вылӧ вот серти вот базалысь содӧмсӧ вот перъян периодысь 100 млн. шайтысь унджык мында вылӧ;
организацияяслы, кодъяс лоӧны Коми Республикаӧс социальнӧй да экономика боксянь водзынджык сӧвмысь мутасъясса резидентъясӧн;
организацияяслы, кодъяс лоӧны торъя инвестиция контрактъяс серти сёрнитчысьясӧн, кутшӧмъясӧс кырымалӧма Коми Республикакӧд (сідзжӧ Россия Федерациякӧд ӧтув), эмбур серти, кутшӧмӧс лӧсьӧдӧма да (либӧ) ньӧбӧма контрактъяс збыльмӧдӧм серти, да чуктӧс, кутшӧмӧс босьтӧма контрактъяс збыльмӧдӧм серти.
Ичӧт да шӧр предпринимательстволы отсӧг сетан канму политика серти организацияяс, кодъясӧс пыртӧма ичӧт да шӧр предпринимательство субъектъяслӧн ӧтувъя реестрӧ 2018 вося тӧвшӧр тӧлысь 1 лун вылӧ мездыссьӧны 2018 воысь организацияяслӧн эмбур вылӧ вот мынтӧмысь эмбур серти, кутшӧмӧс урчитӧма Россия Федерацияса вот кодекслӧн 381 статьяса 25 юкӧнын (вӧрзьӧдны позяна эмбур вылӧ).
Сідзжӧ, 2018 да 2019 вояс вылӧ вот сьӧктӧд чинтӧм могысь  организацияяслӧн эмбур вылӧ вот ставкаыс чинтыссьӧ 0,5 прӧчента пункт вылӧ вӧрзьӧдны позьтӧм эмбур объектъяс серти, кутшӧмъяс серти вот базаыс урчитсьӧ кыдзи кадастрӧвӧй дон.
Медым чинтыны I да II группаа вермытӧмъяслы да челядьдырсянь вермытӧмъяслы вот сьӧктӧдсӧ чинтӧм могысь 2018 восянь кыпӧдӧма транспорт средствоса двигательлӧн вынйӧр серти медпозяна кокньӧдӧм петкӧдлассӧ 100-сянь 135 вӧв вынйӧрӧдз.
2018 вося тӧвшӧр тӧлысь 1 лун вылӧ став збыльмӧдан проектъяс помасьтӧдз Гарантияясӧ сы серти, мый оз омӧльтны инвестиция проектъяс збыльмӧдан кад вылӧ инвесторъяслысь уджалан условиеяссӧ, кутчысьны коланлунсӧ тӧд вылӧ босьтӧмӧн водзӧ сетӧны инвестиция удж нуӧдысь субъектъяслы, кодъяс збыльмӧдӧны инвестиция проектъяс, кутшӧмъясӧс пыртӧма вот кокньӧдъяс сетӧм могысь лӧсьӧдӧм инвестиция проектъяс лыддьӧгӧ, кутшӧмъясӧс збыльмӧдӧны да (либӧ) кӧсйӧны збыльмӧдны Коми Республика мутасын.
2018 воӧ кӧсйӧны вынсьӧдны вот кокньӧдъяслысь (вот рӧскодлысь) окталун донъялӧмсӧ нуӧдан пӧрадок федеральнӧй методикалӧн корӧмъяс серти. Тайӧ пӧрадокӧн кутасны вӧдитчыны Коми Республика мутасын вот кокньӧдӧмӧн перйӧмсӧ ладмӧдӧм серти, а сідзжӧ вот кокньӧдъяс урчитӧм да найӧс дугӧдӧм дырйи. Вот кокньӧдъяслӧн (вот рӧскодлӧн) окталун (коланлун) серти шӧр муртӧсӧн лоӧ Коми Республикаса канму уджтасъяслӧн медшӧр могъяслы да могъяслы либӧ Коми Республикаса социально-экономическӧй политикаын мукӧд медшӧр могъяслы налӧн лӧсялӧм.
Такӧд йитӧдын водзӧ кутасны нуӧдны вына вот кокньӧдъяс (вот рӧскод) Коми Республикаса стратегическӧя планируйтан документъяслӧн медшӧр могъяскӧд да могъяскӧд йитӧм серти удж. 2018-2021 воясӧ Коми Республикаса канму уджтасъяс серти вот рӧскод юклӧмсӧ сетӧма Сьӧмкуд да вот политикаын шӧр нырвизьяс дорӧ содтӧдын.
2019 воӧ да локтан воясӧ выль вот кокньӧдъяс урчитӧм йылысь юалӧм видлалӧм дырйи, вот кокньӧдъяслысь окталун донъялӧмсӧ нуӧдӧм дырйи сідзжӧ кутасны тӧд вылӧ босьтны Россия Федерацияса нормативнӧй инӧда актъяслысь ӧтувъя корӧмъяссӧ, торйӧн нин, колӧ могмӧдны вот кокньӧдъяс урчитан адресносьт, лӧсялана кадколаст, коланлун принципъясӧ кутчысьӧмсӧ.
Медым могмӧдны Коми Республикаса республиканскӧй сьӧмкудлысь чӧжӧс содӧмсӧ, 2019 вося тӧвшӧр тӧлысь 1 лунсянь кыпӧдӧма Коми Республика мутасын ворсан бизнес вылӧ вот ставкасӧ медпозяна мындаӧдз, кутшӧмъясӧс урчитӧма Россия Федерацияса вот кодекслӧн 369 статьяӧн.
Мероприятиеяс серти, кутшӧмъясӧс веськӧдӧма Коми Республикаын инвестиция удж ышӧдӧм вылӧ, кӧсйӧны видлавны Коми Республика мутасын инвестиция вот перйӧмӧн вӧдитчанногсӧ да пӧрадоксӧ урчитны коланлун йылысь юалӧм. Инвестиция вот перйӧм урчитсьӧ вот мынтысьӧн организациялӧн чуктӧс вылӧ мындасӧ вот мынтысьлӧн рӧскод ыдждалун вылӧ чинтӧм, кутшӧмъяс йитчӧмаӧсь организацияяслӧн торъя сикас эмбур ньӧбӧмкӧд да ӧніяӧдӧмкӧд.
Инвестиция климатсӧ кутас отсавны бурмӧмын Коми Республикаын бизнес нуӧдан процедураяс кокньӧдан да Россия Федерация тшупӧдын урчитӧм медшӧр нырвизьяс серти инвестиция сибыдлун кыпӧдан торъя мога модельяс пыртӧм серти мероприятие планъяс (“туй картаяс”) водзӧ збыльмӧдӧм.
Водзӧ кутасны збыльмӧдны мероприятиеяс, кутшӧмъясӧс веськӧдӧма эмбур вот серти вот база ёнмӧдӧм вылӧ:
ас кадӧ да бура му участокъяс кадастрӧвӧя донъялӧмсӧ “Канмусянь кадастрӧвӧя донъялӧм йылысь” Федеральнӧй оланпас серти нуӧдӧм (2019 воын – олан пунктъясса муяс лыдӧ пырысь му участокъяс, 2020 воын – капитальнӧя стрӧитан объектъяс, промышленносьт муяс, торйӧн ёна видзан мутасъясын да вӧр фондса объектъяслӧн муяс лыдӧ пырысь му участокъяс);
2019 воӧ Коми Республика мутасын му участокъяссӧ, кутшӧмъяс пырӧны вӧр фондса муясӧ, канмусянь кадастрӧвӧя донъялӧмсӧ Коми Республикаса эмбур да му йитӧдъяс министерстволӧн 2018 во сора тӧлысь 8 лунся 124Д №-а тшӧктӧд серти нуӧдӧм;
2020 воӧ Коми Республика мутасын канмусянь кадастрӧвӧя донъялӧмсӧ олан пунктъясса муяс лыдӧ пырысь му участокъяс серти нуӧдӧм.
Сы могысь, медым кыпӧдны Коми Республикаса республиканскӧй сьӧмкуд чӧжӧссӧ Коми Республикаса канму эмбурӧн вӧдитчӧмысь, кӧсйӧны нуӧдны мероприятиеяс, кутшӧмъясӧс веськӧдӧма Коми Республикаса канму эмбурӧн вӧдитчан окталунсӧ кыпӧдӧм вылӧ, сы лыдын вӧрзьӧдны позьтӧм эмбурысь эрдӧдӧм лыдӧ босьттӧм объектъяссӧ кадастрӧвӧй учёт вылӧ босьтӧм да на вылӧ эмбуралан инӧд канмусянь пасйӧм серти уджъяс котыртӧм серти. Коми Республикаын примитӧны да пыртӧны “Му участокъяс да вӧрзьӧдны позьтӧм эмбур объектъяс кадастрӧвӧй учёт вылӧ босьтӧм” да “Му участокъяс да вӧрзьӧдны позьтӧм эмбур объектъяс вылӧ эмбуралан инӧд пасйӧм” торъя мога модельяс, вынсьӧдӧма лӧсялана мероприятие планъяс (“туй картаяс”) (Коми Республикаса Веськӧдлан котырлӧн 2017 во урасьӧм тӧлысь 16 лунся 80-р №-а тшӧктӧм). Торъя мога модельяслысь мероприятиеяс збыльмӧдӧм, а сідзжӧ комплекснӧй кадастрӧвӧй уджъяс нуӧдӧм веськыда кутас отсавны босьтны став объектсӧ кадастрӧвӧй учёт вылӧ, сы лыдын сплошнӧй инвентаризация нуӧдӧм бӧрын  эрдӧдӧм лыдӧ босьттӧм объектъяс, да та бӧрын – эрдӧдӧм лыдӧ босьттӧм объектъяс экономическӧй вӧдитчӧмӧ кыскӧм.
Коми Республикаса канму эмбур приватизируйтан прогнознӧй план  серти водзӧ кутасны асэмбуравны Коми Республика канму эмбур. Кӧсйӧны нуӧдны Коми Республикаса канму эмбур асэмбуралан прогнознӧй планӧ кык объект пыртӧм серти мероприятиеяс: “Северное сияние” санаторий (Саки к.) да “Черноморская зорька” (Анапа к.).
“Коми Республикаса промышленносьт сӧвмӧдан дінму фондлысь” уджсӧ збыльмӧдӧмыс отсалас содтыны выль уджалан местаяс, кыпӧдны Коми Республикаын производстволысь ыдждасӧ, предприятиеяслӧн подув капиталӧ инвестиция ыдждасӧ да Коми Республикаса ӧтувтӧм сьӧмкудйӧ вот отчислениеяс содӧм.
Медым бурмӧдны Коми Республикаса канму эмбурӧ пырысь акционернӧй котыръяслысь акцияясӧн веськӧдлӧмсӧ, колӧ видзны Коми Республикаса республиканскӧй сьӧмкудйӧ акцияяс серти дивидентъяс вуджӧдан (мынтан) тшупӧдсӧ, мый урчитӧма 2017 воын.
2019 – 2020 воясӧ кутасны водзӧ сетны Коми Республикаын кар кытшъясса да муниципальнӧй районъясса муниципальнӧй юкӧнъяслы грантъяс, кутшӧмъяс могмӧдӧны меставывса сьӧмкудъясын чӧжӧс база содтӧмсӧ.
Окталуна сьӧмкуд политикасӧ кутасны пӧртны олӧмӧ сы отсӧгӧн, мый збыльмӧдасны татшӧм мероприятиеяс:
1) быть пӧртны олӧмӧ 204 №-а Индӧд;
2) збыльмӧдны сьӧмкуд юкӧнын торъя категория уджалысьяслы уджысь мынтысян колана тшупӧд могмӧдӧм серти Россия Федерацияса Президентлысь 2012 вося майскӧй индӧдъяс;
3) водзӧ нуӧдны социальнӧй юкӧнын тэчас реформа Коми Республикаса Веськӧдлан котырӧн вынсьӧдӧм мероприятиеяслысь план (“туй картаяс”) збыльмӧдӧмӧн, кутшӧмъясӧс веськӧдӧма социальнӧй сфера отрасльясын услугаяслысь окталунсӧ да ногтуйсӧ кыпӧдӧм да сьӧмкуд рӧскод оптимизируйтӧм вылӧ социальнӧй сфераса учреждениеясын удж нормируйтан системаяс пыртӧмсӧ тӧд вылын кутӧмӧн уджын отраслевӧй нормаяс тӧд вылын кутӧмӧн 2019 вося йирым тӧлысь 1 лунсянь, 2020 вося йирым тӧлысь 1 лунсянь да 2021 вося йирым тӧлысь 1 лунсянь экономикалӧн сьӧмкуд секторын уджалысьяслы, кодъяс вылӧ оз паськавны Россия Федерацияса Президентлӧн майскӧй индӧдъясыс, 4% вылӧ удждон индексируйтӧм; медічӧт удждон мында кыпӧдан да Россия Федерацияса Оланподув Ёрдлысь 2017 во ӧшым тӧлысь 7 лунся 38-П №-а шуӧм збыльмӧдан юкӧнын федеральнӧй оланпастэчасӧ кутчысьӧм вылӧ, мый серти районса коэффициентъяс да Ылі Войвыв районъясын да накӧд ӧткодялӧм местаясын уджалӧмысь содтӧд прӧчент оз пыртны медічӧт удждон мындаӧ;
4) оптимизируйтны канму учреждениеяслысь вез, окталунтӧм канму учреждениеяс бырӧдӧм, мукӧд котыртан-инӧда формаӧ найӧс вуджӧдӧм (сы лыдын учреждениеяс, кодъяслӧн уджыс оз лӧсяв Коми Республикаса уджмогъяслы да оз лӧсяв Коми Республикаса олӧмӧ пӧртысь власьт органлӧн удж юкӧнлы, коді пӧртӧ олӧмӧ сійӧс учредитысьлысь уджъяссӧ да уджмогъяссӧ), канму (муниципальнӧй) учреждениеяс гырсьӧдӧм (ӧтувтӧм, йитӧм); канму (муниципальнӧй) учреждениеяслысь лӧсявтӧм уджъяс аутсорсинг вылӧ сетӧм; Коми Республикаса сьӧмкуд да асшӧрлуна учреждениеясын чӧжӧс вайысь удж сӧвмӧдӧм, дон босьтана услуга лыддьӧгсӧ паськӧдӧм пыртӧмӧн;
5) оз позь лэдзны Коми Республикаса рӧскод кӧсйысьӧмъяс урчитӧмсӧ, кутшӧмъяс абу йитчӧмаӧсь юалӧмъяс решитӧмкӧд, кутшӧмъясӧс Россия Федерацияса Оланподулӧн да федеральнӧй оланпасъясӧн пыртӧма Россия Федерацияса субъектъяслӧн канму власьт органъяслӧн уджмогъясӧ;
6) оптимизируйтны Коми Республикаса олӧмӧ пӧртысь власьт органъясӧс да муниципальнӧй юкӧнъяслӧн меставывса асвеськӧдлан органъясӧс видзӧм вылӧ рӧскодсӧ, сы лыдын:
Коми Республикаса канму гражданскӧй служащӧйяслысь, Коми Республикалӧн олӧмӧ пӧртысь власьт органъясса, Коми Республикалӧн канму органъясса мукӧд уджалысьлысь, Коми Республикалӧн канму казённӧй учреждениеясса уджалысьяслысь медпозяна штат лыдсӧ дзескӧдӧмӧн (канму веськӧдлӧм вылӧ Коми Республикаса канму казённӧй учреждениеяс артмӧдӧмӧн либӧ Коми Республикаса канму казённӧй учреждениеясын уджалысьяслысь медпозяна штатнӧй лыдсӧ содтӧмӧн Коми Республикаса республиканскӧй сьӧмкуд рӧскодъяссӧ оптимизируйтӧм серти мероприятиеяс збыльмӧдӧм кындзи);
Коми Республикаса канму власьт органъяс видзӧм вылӧ рӧскод лӧсьӧдан нормативӧ кутчысьӧмӧн, кутшӧмӧс урчитӧма Россия Федерацияса Веськӧдлан котырӧн;
меставывса асвеськӧдлан органъяслысь тэчассӧ оптимизируйтӧмӧн, сы лыдын Коми Республикаын муниципальнӧй юкӧнъяс выль ног котыртӧмӧн (ӧтувтӧмӧн, сикас вежӧмӧн);
 меставывса асвеськӧдлӧмлӧн депутатъяслы, бӧрйӧм чина йӧзлы, кодъяс збыльмӧдӧны ассьыныс уджмогъяснысӧ пырся штатнӧй подув вылын, да муниципальнӧй служащӧйяслы уджысь мынтысьӧм вылӧ рӧскод лӧсьӧдан нормативъясӧ кутчысьӧм бӧрся видзӧдӧмсӧ урчитӧмӧн;
могмӧдысь удж збыльмӧдысь уджалысьясӧс, а сідзжӧ могмӧдысь персоналӧс Коми Республикаса ведомствоувса олӧмӧ пӧртысь власьт органъясӧ Коми Республикаса канму учреждениеясӧ вуджӧдӧмӧн;
Коми Республикаса олӧмӧ пӧртысь власьт органъяслысь зданиеяс да сооружениеяс могмӧдӧм серти профильлы лӧсявтӧм мукӧд удж специализируйтӧм учреждениеяслы сетӧмӧн;
йӧзлы, кодъяс уджавлісны Коми Республикаса канму да муниципальнӧй служба чинын, Коми Республикаса канму да муниципальнӧй чинъясын, да кодъяс водзӧ уджалӧны, уна вося уджысь пенсия мынтӧмсӧ недыр кад кежлӧ дугӧдӧмӧн;
7) бурмӧдны нуждайтчан да адресносьт муртӧсъясӧн вӧдитчӧм вылӧ медтӧдчана нырвизьяс да ногъяс урчитӧмӧн социальнӧй отсӧг сетан мераяс;
8) бурмӧдны Коми Республикаса канму да муниципальнӧй могъяс вылӧ вузӧс, уджъяс, услугаяс ньӧбан система, сы лыдын:
сьӧмкуд процесскӧд орӧдчытӧм йитӧд кутан принцип подув вылын канму могъяс планируйтӧмӧн;
сьӧмкуд сьӧмӧн окталуна вӧдитчӧм да закупка объектъяс опишитӧм дырйи торкӧмъяслысь лыд чинтӧм могысь Коми Республикаын муниципальнӧй юкӧнъяслӧн заказчикъяслы поставщикъясӧс (пӧдрадчикъясӧс, олӧмӧ пӧртысьясӧс) индӧм вылӧ муниципальнӧй юкӧнъяслӧн финансӧвӧй органъяслы уджмогъяс сетӧмӧн;
сьӧмкуд сьӧмӧн окталуна вӧдитчӧм да закупка объектъяс опишитӧм дырйи торкӧмъяслысь лыд чинтӧм могысь став закупкаяс серти, кутшӧмъясӧс збыльмӧдӧны конкурентнӧй ногъясӧн, Коми Республикаса заказчикъяслы поставщикъясӧс (пӧдрадчикъясӧс, олӧмӧ пӧртысьясӧс) урчитӧм вылӧ уджмогъяс ӧтувтӧмӧн;
конкурентнӧй ногъясӧн збыльмӧдӧм закупкаяссӧ электроннӧй формаӧ вуджӧдӧмӧн;
канму да муниципальнӧй закупкаяс процесслысь восьсалун тшупӧдсӧ кыпӧдӧмӧн “электроннӧй магазин” функционалӧн вӧдитчӧмӧн “ичӧт ыджда” закупка процедура збыльмӧдан практика сьӧрсьӧн-бӧрсьӧн пыртӧмӧн;
“ичӧт ыджда” закупкаяс дырйи конкурентнӧй электроннӧй процедураяс сьӧрсьӧн-бӧрсьӧн пыртӧмӧн канму да муниципальнӧй закупкаяс процесслысь восьсалун тшупӧдсӧ кыпӧдӧмӧн;
ӧти и сійӧ жӧ продукция ньӧбӧмсӧ ӧтувтӧм могысь поставщикъясӧс индан ӧтувъя процедураяс нуӧдан практикасӧ паськӧдӧм;
закупочнӧй удж збыльмӧданногсӧ ӧткодялӧмӧн, ньӧбан вузӧс дорӧ типӧвӧй корӧмъяс дасьтӧмсӧ да вывті уна потребительскӧй свойствоа вузӧс киритӧмсӧ пыртӧмӧн;
9) збыльмӧдны канму могъяс збыльмӧдӧм вылӧ артмӧдчӧмъяс, контрактъяс, сёрнитчӧмъяс кырымалӧмкӧд йитчӧм процедурнӧй юалӧмъяс ас кадӧ;
10) водзӧ нуӧдны контрактъяс олӧмӧ пӧртӧм да контрактъяс серти бӧртасъяс примитӧм бӧрся, сы лыдын и муниципальнӧй заказчикъяслысь, мониторинг, контроль олӧмӧ пӧртысьяскӧд канму контрактъяс да сёрнитчӧмъяс серти претензионнӧй удж;
11) бурмӧдны “уджтасса форматын” Коми Республикаса республиканскӧй сьӧмкуд планируйтӧм серти да сьӧмкуд олӧмӧ пӧртӧм серти нормативнӧй инӧда база, сы лыдын Коми Республикаса канму уджтасъяскӧд дінму проектъяс (проект уджтасъяс) ӧтувтӧм серти удж водзӧ нуӧдӧмӧн, кутшӧмъясӧс дасьтӧны 204 №-а Индӧд серти;
12) видлавны Коми Республикаса канму уджтасъяслысь лыдсӧ да тэчассӧ Коми Республикаса канму уджмогъяс збыльмӧдны коланлунсӧ тӧд вылӧ босьтӧмӧн, сы лыдын национальнӧй проектъяс (уджтасъяс) да федеральнӧй проектъяс серти дінму юкӧн збыльмӧдӧм могысь;
13) сӧвмӧдны Коми Республикаса канму уджтасъяслӧн окталун серти аудит да мониторинг нуӧдан система, кытчӧ пырӧ Коми Республикаса быд канму уджтас лӧсьӧдан ногтуй донъялӧм да сійӧс збыльмӧдан окталунсӧ донъялӧм;
14) муниципальнӧй уджтасъяс подув вылын уджтаса да торъя мога методӧн вӧдитчӧмӧн лӧсьӧдны меставывса сьӧмкудъяс;
15) планируйтны канму задание да нормативнӧй ӧтувъя рӧскод серти петкӧдласъяс, канму услугаясын коланлун серти мониторинг нуӧдан бӧртасъяс подув вылын Коми Республикаса канму уджтасъяс серти канму услугаяс сетӧм вылӧ сьӧмкуд ассигнование;
16) лӧсьӧдны канму услугаяс сетан секторын конкуренция сӧвмӧдӧм вылӧ условиеяс, сы лыдын аспом организацияясӧс йӧзкотырлы колана услугаяс сетны корӧм тшӧт весьтӧ татшӧм услугаяс сетӧм вылӧ заказъяс серти конкурс подув вылын йӧзӧдӧмӧн;
17) бурмӧдны сетан канму услугаяслӧн ногтуйӧн веськӧдлан системасӧ, мый серти Коми Республикаын колӧ дасьтыны да вынсьӧдны юридическӧй кывкутысьяслы да торъя йӧзлы канму услугаяс сетан стандартъяс да донъявны, лӧсялӧ-ӧ сетӧм канму услугаяслӧн ногтуйыс урчитӧм корӧмъяслы;
18) оптимизируйтны канму услугаяс сетан административнӧй процедураяссӧ, кутшӧмъясӧс сетӧны Коми Республикаса олӧмӧ пӧртысь власьт органъяс да Коми Республикаса канму учреждениеяс, водзӧ бурмӧдны электроннӧя найӧс сетан процессъяссӧ, сы лыдын канму да муниципальнӧй услугаяс сетан уна мога шӧринын;
19) водзӧ кыпӧдны Коми Республикаса олӧмӧ пӧртысь власьт органъяслысь да Коми Республикаса канму учреждениеяслысь канму услугаяссӧ канму да муниципальнӧй услугаяс сетан уна мога шӧринъясӧ сетӧмӧн канму веськӧдлӧмлысь да контрольлысь ногтуйсӧ;
20) сы могысь, медым мездыны сьӧмкуд сьӧмсӧ да веськӧдны сійӧс Коми Республикаӧс социальнӧй да экономика боксянь сӧвмӧдан мукӧд медтӧдчана нырвизь сьӧмӧн могмӧдӧм вылӧ, колӧ кыскыны Коми Республикаса республиканскӧй сьӧмкудлӧн позянлунъяс серти федеральнӧй сьӧмкуд сьӧм тшӧт весьтӧ сьӧмӧн ӧтув могмӧдан медыджыд пайӧн сьӧмкуд рӧскод сьӧмӧн ӧтув могмӧдӧм вылӧ федеральнӧй сьӧмкудйысь субсидияяс, а сідзжӧ Коми Республикалы зіля участвуйтны национальнӧй проектъясын (уджтасъясын) да федеральнӧй проектъясын да босьтны отсӧг федеральнӧй сьӧмкудйысь;
21) бурмӧдны сьӧмкудкостса йитӧдъяссӧ, сы лыдын корсьны 2019 во заводитчӧмӧн сьӧмӧн отсӧг сетан тшупӧдсӧ кыпӧдны позянлун, кутшӧмӧс сетӧны меставывса сьӧмкудъяслы Коми Республикаын муниципальнӧй районъяслы (кар кытшъяслы) сьӧмӧн отсӧг сетан Фонд тшӧт весьтӧ;
22) збыльмӧдны Коми Республикаса олӧмӧ пӧртысь власьт органъяс, кодъяслы кыдзи Коми Республикаса республиканскӧй сьӧмкудйысь сьӧм босьтысьяслы сетӧма сьӧмкудкостса трансфертъяс сетӧм вылӧ сьӧмкуд кӧсйысьӧмъяслӧн лимитъяс (дотацияяс да грантъяс кындзи), меставывса сьӧмкудъясысь сьӧм босьтысьяс костын артмӧдчӧмъяс “Ӧтуввез” юӧртан да телекоммуникация везйын Россия Федерацияса сьӧмкуд системалӧн ӧтувъя порталын кырымалан процедураяс;
23) вуджны сьӧмкудкостса трансфертъяслӧн видзтӧм колясъяс ыдждасӧ чинтӧм могысь збыльвывса коланлун серти вуджӧдӧм вылӧ;
24) бурмӧдны юридическӧй кывкутысьяслы субсидия сетан пӧрадоксӧ вузӧс вӧчӧмкӧд (вузалӧмкӧд), уджъяс вӧчӧмкӧд, услугаяс сетӧмкӧд йитӧдын ӧтувъя рӧскод сьӧмӧн могмӧдӧм (бергӧдӧм) могысь субсидия босьтӧм вылӧ быть колана условиеяссӧ урчитӧмӧн;
25) нуӧдны инфраструктурнӧй проектъяс збыльмӧдӧм вылӧ сьӧмкуд рӧскод оптимизируйтӧм серти уджсӧ, сы лыдын аспом инвесторъясӧс корӧмӧн;
26) нуӧдны помӧдз стрӧиттӧм объектъяс серти, кутшӧмъясӧс сьӧмӧн могмӧдісны Коми Республикаса республиканскӧй сьӧмкуд сьӧм тшӧт весьтӧ, помӧдз вайӧдтӧм капитальнӧй вложениеясӧн ӧтувъя рӧскод спишитан процедураяс;
27) чорзьӧдны кассӧвӧй дисциплина, сы лыдын могмӧдны Коми Республикаса республиканскӧй сьӧмкуд ӧти ногӧн олӧмӧ пӧртӧмсӧ да оз позь лэдзны ӧнія финансӧвӧй вося водзын мунысь кварталъяс серти финансӧвӧй вося нёльӧд кварталын тӧдчана рӧскод вӧчӧмсӧ;
28) кыпӧдны сьӧм овмӧс бӧрся пытшкӧсса канму контрольлысь окталунсӧ контроль нуӧдан уджсӧ планируйтӧм дорӧ риск вылӧ веськӧдӧм уджаланног збыльмӧдӧмӧн;
29) урчитӧм пӧрадокын тырвыйӧ лӧсьӧдны Коми Республикаса ӧтувтӧм сьӧмкуд да Коми Республикаса медицинскӧя быть страхуйтан мутас фондлысь сьӧмкуд олӧмӧ пӧртӧм йылысь тӧлысьысь, кварталысь да воысь сьӧмкуд отчётносьтсӧ да сійӧс сетны урчитӧм кадколастӧ уполномочитӧм органъясӧ;
30) отсавны 2019 вося тӧвшӧр тӧлысь 1 лунсянь Коми Республикаса республиканскӧй сьӧмкуд олӧмӧ пӧртӧм вылӧ тырвыйӧ кассӧвӧя могмӧдӧм дырйи процедураяс бурмӧдӧмын да меставывса сьӧмкудъяс тырвыйӧ кассӧвӧя могмӧдӧм вылӧ вуджӧм;
31) кыскыны унджык гражданаӧс сьӧмкуд серти торъя помшуӧмъяс видлалӧмӧ да примитӧмӧ, налысь окталунсӧ да бӧртаслунсӧ ӧтйӧза видзӧдӧмӧ гражданалӧн водзмӧстчан проектъяс, сы лыдын “Войтырлӧн сьӧмкуд” проект гражданалысь сьӧмкуд да финансӧвӧй тӧдӧмлунсӧ кыпӧдӧм серти мероприятиеяс збыльмӧдӧмӧн.
Коми Республикаын сьӧмкуд процесслысь да канму органъяслӧн уджлысь восьсалунсӧ да тыдаланлунсӧ кыпӧдӧм могысь колӧ збыльмӧдны татшӧм мероприятиеяс:
“Ӧтуввез” юӧртан да телекоммуникация везйын (сы лыдын Россия Федерацияса сьӧмкуд системалӧн ӧтувъя порталын) восьсӧн йӧзӧдны юӧр, мый йитчӧма сьӧмкуд процесс збыльмӧдӧмкӧд;
лӧсьӧдны “Гражданалы сьӧмкуд” юӧртан брошюраяс да йӧзӧдны найӧс “Ӧтуввез” юӧртан да телекоммуникация везйын;
донъявны Коми Республикаын муниципальнӧй юкӧнъяссӧ сьӧмкуд мыччӧдъяслӧн восьсалун серти;
водзӧ йӧзӧдны “Ӧтуввез” юӧртан да телекоммуникация везйын Коми Республикаса канму уджтасъяс кывкутӧмӧн олӧмӧ портысьяслӧн официальнӧй сайтъясын Коми Республикаса канму уджтасъяс збыльмӧдӧм да налысь окталун донъялӧм йылысь вося отчётъяс, а сідзжӧ кывзыны найӧс Коми Республикаса олӧмӧ пӧртысь власьт органъяс бердын ӧтйӧза сӧветъяс вылын;
нуӧдны Коми Республикаса нормативнӧй инӧда актъяслысь ладмӧдан тӧдчӧмсӧ донъялан процедура;
йӧзкӧд ӧтув видлавны Коми Республикаса олысьяслӧн, предпринимательскӧй удж нуӧдысь субъектъяслӧн инӧдъяскӧд да кӧсйӧмъяскӧд йитчӧм Коми Республикаса нормативнӧй инӧда акт балаяс;
нуӧдны Коми Республикаса Веськӧдлан котыр, “Коми Республикаса профсоюзъяслӧн федерация” профсоюз организацияяслӧн союз да Коми Республикаса промышленникъяслӧн да предпринимательяслӧн союз уджӧн могмӧдысьяслӧн дінмуса ӧтув костын социальнӧй да экономика боксянь юалӧмъяс серти дінмуса артмӧдчӧм серти сӧгласуйтӧм социальнӧй да экономика боксянь политика, мый отсалӧ могмӧдны Коми Республикаын социальнӧй, экономика боксянь зумыдлунсӧ да бурмӧдны Коми Республикаса олысьяслысь олӧмсӧ.
Ичӧт да шӧр предпринимательство субъектъяслы кредитнӧй да гарантийнӧй отсӧг босьтны позянлунсӧ кыпӧдӧм да шымыртӧмсӧ паськӧдӧм могысь колӧ водзӧ ышӧдны Коми Республикаса ичӧт да шӧр предпринимательство субъектъяслысь предпринимательскӧй активносьтсӧ “Коми Республикаса микрокредитнӧй компания” акционер котыр да “Коми Республикаса гарантийнӧй фонд” акционер котыр сьӧрсьӧн-бӧрсьӧн докапитализируйтӧмӧн.
Коми Республикаса республиканскӧй сьӧмкудлысь инанлунсӧ кыпӧдӧм могысь колӧ:
лӧсьӧдны 2019 во вылӧ Коми Республикаса балансируйтӧм республиканскӧй сьӧмкуд медся ичӧт дефицитӧн, а 2020 да 2021 воясся планӧвӧй период вылӧ – дефициттӧг, Коми Республикаӧс социальнӧй да экономика боксянь сӧвмӧдӧм серти шӧркодь кадколаст вылӧ водзвыв урчитан петкӧдласъяс подув вылын;
планируйтны сьӧмкуд рӧскодсӧ Коми Республикаса республиканскӧй сьӧмкуд рӧскод содӧм дзескӧдӧмӧ кутчысигӧн, кутшӧмӧс абу могмӧдӧма чӧжӧс воан зумыд ӧшмӧсъясӧн дыр кадколаст вылӧ, Коми Республикаса рӧскод кӧсйысьӧмъяс да 204 №-а Индӧдын пуктӧм могъяс быть збыльмӧдӧмсӧ;
нуӧдны Коми Республикаса республиканскӧй сьӧмкуд сьӧм учётӧ босьтан ӧтувъя тшӧтын сьӧм колясъясӧн веськӧдлӧм серти операцияяс.
Уджйӧзын зумыдлун петкӧдласъяслӧн значениеясӧдз воӧдчӧны, кутшӧмъяс лӧсялӧны сьӧмкуд кредитъяс реструктуризируйтӧм йылысь артмӧдчӧмъяслӧн условиеяслы, кутшӧмъясӧс сетӧма 2017 воӧ Коми Республикалы федеральнӧй сьӧмкудйысь, Коми Республикаса канму уджйӧз ыдждалысь да сылӧн тэчаслысь лӧсяланлунсӧ Коми Республикаса сьӧм овмӧсын позянлунъяс серти, могмӧдӧны:
Коми Республикаса уджйӧз портфельлысь тэчас вежӧм серти удж нуӧдӧмӧн, кутшӧмӧс веськӧдӧма Коми Республикаса канму уджйӧз бырӧдӧм да сійӧс могмӧдӧм серти ӧтувъя мынтӧмъяс ӧткодя юклӧм вылӧ, медым эз ло Коми Республикаса республиканскӧй сьӧмкуд вылӧ “пикӧвӧй” нагрузка;
канму гарантияяс сеттӧмӧн;
финансӧвӧй рынокын позяна ресурсъяс бӧрйӧмӧн Коми Республикаса республиканскӧй сьӧмкудлы лӧсялана кадколаст да дон серти условиеясӧн.
Ставнас 2019-2020 вояссӧ колӧ видлавны, ӧти боксянь, кыдзи колана кад, медым примитны сьӧмкуд рӧскод оптимизируйтӧм серти помшуӧмъяс, а мӧд боксянь, кыдзи медся бур кад, медым зумыда содіс Коми Республикаса республиканскӧй да меставывса сьӧмкудъясын вотысь чӧжӧс базаыс, а сідзжӧ бура нуӧдны рӧскод кутан политикасӧ, дефициттӧм сьӧмкуд вылӧ петан мог збыльмӧдан кад, Коми Республикаӧс социальнӧй да экономика боксянь сӧвмӧдан петкӧдласъяслы вывті ыджыд рисктӧг уджйӧз ӧттшӧтш чинтӧмӧн.
